СОЦИЈАЛЕН ПЛАН НА ОПШТИНА АЕРОДРОМ

2023-2026

1. ВОВЕД
Закон за социјална заштита („Службен весник на Република Северна Македонија“ бр.104/19, 146/19, 275/19, 302/20, 311/20, 163/21, 294/21 и 99/22) предвидува мерки, активности, програми и политики за заштита од социјални ризици, превенција и надминување на социјалните проблеми, како и унапредување и развивање на социјалните услуги во домот, во заедницата и вон семејството. 

Социјалната заштита е дејност од јавен интерес  и во вршење на дејноста на социјална заштита се вклучени Републиката, општините, градот Скопје, општините во градот Скопје, здруженија, други правни и физички лица. Во оваа насока општините, градот Скопје и општините во градот Скопје формираат Општински совет за социјална заштита и Совет за социјална заштита. Општинскиот совет за социјална заштита изготвува Социјален план за подрачјето на општината заради планирање и развивање на социјални услуги на локално ниво.
1.1 ЗАКОНСКА РЕГУЛАТИВА

Социјалниот план на Општина Аеродром е изработен согласно Законот за изменување и дополнување на законот за социјалната заштита (Службен весник на РСМ, бр. 146 од 17.07.2019 година),  
· Програма за развој на дејноста за заштитата на децата за 2019 година (Службен весник на РМ, бр. 246 од 28.12.2018 година 
· Законот за социјална сигурност за старите лица (Службен весник на РСМ, бр. 104 од 23.5.2019 година),     
· Законот за заштита на децата (Службен весник на РСМ, бр. 146 од 17.07.2019 година),  
· Законот за семејство (Службен весник на РМ, бр. 153 од 20.10.2014 година),  
· Законот за превенција, спречување и заштита од семејно насилство (Службен весник на РМ, бр. 150 од 2.09.2015 година),  
· програмата за развој на заштитата на децата  во Република Македонија (Службен весник на РМ, бр. 246 од 28.12.2018 година),  
· Законот за финансирање на Единиците на Локалната самоуправа  (Службен весник на РМ, бр 61/04, 96/04, 67/07, 156/09 и 47/11),  
· Закон за локална самоуправа (Службен весник на РМ, бр.5 од 29.01.2002година),  
· Националната програма за развој на социјална заштита (Службен весник на РМ, бр. 192 од 17.10.2016 година),  
· Националната политика за социјална заштита,   
· други закони и подзаконски акти кои се однесуваат на социјалната, детската и здравствената заштита  во 

Република Северна Македонија; 
1.2 ОПШТИНСКА СТРУКТУРА ЗА СПРОВЕДУВАЊЕ НА СОЦИЈАЛНИОТ ПЛАН 

Социјалниот план на Општина Аеродром го изработува Одделението за социјална заштита, заштита на деца, заштита и спасување на граѓаните коe е во склоп на Секторот за образование, спорт, култура и заштита, го разгледува Комисијата за социјална заштита, здравствена заштита и заштита на децата и го донесува Совет на Општина Аеродром. Во одделението за социјална заштита, заштита на деца, заштита и спасување на граѓаните покрај Раководителот на одделението, вработени се двајца службеници кои извршуваат работни задачи од областа на социјална заштита и тоа: еден Соработник за социјална заштита и заштита на деца и еден Помлад соработник за поддршка и упатување на лицата со попреченост. Контакт лице одговорно за изработка на социјалниот план на Општина Аеродром е Зорица Јаќимовска, Соработник за социјална заштита и заштита на деца. 

Во општина Аеродром, исто така е формиран и Општински совет за социјална заштита на Општина Аеродром со Одлука на Советот на општината од 28.11.2019 година, но истиот не беше активиран поради епидемијата со Корона вирусот. Поради тоа, во 2022 година беше направена измена и дополнување на Одлуката со што се измени сосотавот на ОССЗ и истиот се усогласи со Упатството за функционирање на Општинските совети за социјална заштита, добиено од МТСП. Во работата на ОССЗ учествуваат претставници од општинска администрација, претставници од ЈУ Меѓуопштински центар за социјални работи на Град Скопје, претставник од Центарот за вработување, претставници од основно и средно училиште, претставник од сектор за внатрешни работи Скопје, претставник од Здравствен дом Скопје, претставници на здруженија на граѓани и даватели на услуги, а по потреба во работата на ОССЗ се вклучуваат и други заинтересирани институции и организации. На ден 29.11.2022 година беше одржана и првата конститутивна седница на ОССЗ на Општина Аеродром.
1.3 СОЦИО-ЕКОНОМСКИ КАРАКТЕРИСТИКИ НА ОПШТИНАТА
Општина Аеродром се простира во Скопската котлина на површина од 20 км² и тоа урбан дел со површина од 10,4 км² или 60 % и рурално земјиште со површина од 9,6 км² или 40 %. Границата на општината е од мостот на железничката пруга на реката Вардар и се движи долж Транспортен центар „Скопје”, железничката пруга во правец кон Велес до мостот Маркова река, продолжува по надворешната граница на катастарска општина Долно Лисиче до реката Вардар и свртува спротивно до мостот на железничката пруга на реката Вардар.
Според податоците од пописот од 2021 година, во населените места на Општина Аеродром живеат 77.735 жителиво 27.895 домаќинства, арегистрирани се 35.337станови. Споредено со податоците од пописот од 2002 до денес забележан е тренд на континуиран раст на населените места, бројот на станови и жители во општината. 
Табела: Демографски податоци на Општина Аеродром, според пописот од 2021 година

	Етничка припадност и пол - Општина Аеродром

	 
	Пол - ВКУПНО
	Мажи
	Жени

	Македонци
	66,245
	31,305
	34,940

	Албанци
	851
	406
	445

	Турци
	464
	238
	226

	Роми
	459
	238
	221

	Власи
	652
	321
	331

	Срби
	2,155
	1,110
	1,045

	Бошњаци
	403
	198
	205

	Други
	1,157
	593
	564

	Не се изјасниле
	62
	31
	31

	Непознато
	39
	18
	21

	Лица за кои податоците се преземени од административни извори
	5,248
	2,695
	2,553

	 ВКУПНО
	77,735
	37,153
	40,582


Извор:  Државен завод за статистика

Табела: Резидентно население во Општина Аеродром по 5-годишни возрасни групи

	Општина Аеродром - по 5-годишни возрасни групи 

	Петгодишни возрасни групи
	Вкупно
	%

	0-4
	      4,246 
	                     5.46 

	5-9
	      4,396 
	                     5.66 

	10-14
	      3,884 
	                     5.00 

	15-19
	      3,436 
	                     4.42 

	20-24
	      3,403 
	                     4.38 

	25-29
	      4,056 
	                     5.22 

	30-34
	      5,384 
	                     6.93 

	35-39
	      6,711 
	                     8.63 

	40-44
	      6,841 
	                     8.80 

	45-49
	      5,934 
	                     7.63 

	50-54
	      4,781 
	                     6.15 

	55-59
	      4,333 
	                     5.57 

	60-64
	      4,574 
	                     5.88 

	65-69
	      5,539 
	                     7.13 

	70-74
	      5,198 
	                     6.69 

	75-79
	      2,684 
	                     3.45 

	80-84
	      1,465 
	                     1.88 

	85+
	          870 
	                     1.12 

	Вкупно
	    77,735 
	100.00


Извор:  Државен завод за статистика
Подрачјето на Општина Аеродром опфаќа една рурална населба односно село Долно Лисиче со околу 2500 жители. Селото е цолосно покриено со инфраструктура односно со асфалтирани улици, градска водоводна мрежа и над 90% покреност со канализациона мрежа. Исто така, селото Долно Лисиче има и добра патна поврзаност со останатиот дел од општината, како и со соседните општина Кисела Вода и општина Гази Баба, а постојат и редовни автобуски линиии кои го поврзуваат со останатиот дел од општината и градот Скопје. Во селото има основно училиште и Центар за ран детски развој за полудневен престој на децата од претшколска возраст кој беше отворен 2014 година и функционираше до започнувањето на COVID 19 епидемијата.
Најголем процент од населението живее во урбаниот дел на општината каде има целосна покриеност со инфраструктура односно асфалтирани улици, водоводна и канализациона мрежа, како и добра патна и автобуска поврзаност со останатиот дел од општината и градот Скопје, пристапност до сите неопходни институции за непречено живеење и функционирање на граѓаните.  
2. МАПИРАЊЕ НА РАНЛИВИ КАТЕГОРИИ И СОЦИЈАЛНИ ПРОБЛЕМИ НА ЛОКАЛНО НИВО
Изработката на Социјалниот план вклучува социјално мапирање и прибирање податоци од релевантни институции, организации и здруженија на граѓани, со цел добивање на реална слика за социо-економската состојба во општината. Мапирањето беше направено преку побарување податоци и добивање податоци од институциите и здруженијата, како и преку интерните податоци на општината и основните училишта од општината. Исто така, општината објави и Јавен повик до граѓански организации и фондации за учество во изработка на Општинскиот социјалниот план, со цел да придонесат во прибирањето податоци за лицата во социјален ризик, како и давање предлози за развој на социјални услуги пропишани во Законот за социјална заштита кои би можеле да се имплементираат во Општина Аеродром.
РИЗИК ОД СТАРОСТ И СТАРЕЕЊЕ
Согласно демографските податоци од пописот од 2021 година, Општина Аеродром има 20.330 жители со возраст над 60 години што претставува 26% од вкупното резидентно население во општината. Од нив 15.176 лица се членови на Здружението на пензионери Солидарност-Аеродром поделени во 5 ограноци. Во рамки на здружението функционираат 7 клубови, кои се отворени за посети, престој и дружење на пензионерите, секој работен ден по 4 часа. Исто така, во нив се организираат и функционираат различни секции, се реализираат предавања на теми интересни за пензионерите, се одржуват седници на органите и телата на здружението, а се со цел да се овозможи активно и здраво стареење на членовите. Нивните барањата се: постоење социјален сервис за помош во домашни услови на стари лица организиран од ЛС во соработка со други институции; Партиципација на општината во изградба на државни старски домови; Субвенционирана цена за сместување во приватни пензионерски домови; Попуст во бањските и други објекти под ингеренција на ЛС; Отварање на дневни центри и зајакнување на постоечките; Доделување на пакети со прехрамбени продукти, средства за хигиена и друго и Бесплатен превоз во градот и до населените места.
На територијата на Општина Аеродром функционира Пензионерски дом Аеродром, кој е под надлежност на Фондот за ПИОМ и МТСП, во кој живееат 170 пензионери. Исто така, функционира и Приватен дом за стари лица - ПУСЗ „Миркоски“ е приватна установа за згрижување, нега и социјална заштита на стари лица. Во установата се обезбедуваат услуги на сместување, исхрана, помош, нега, здравствена и социјална заштита, културно-забавни, спортски и рекреативни активности, а за корисниците во домот се грижи стручен персонал составен од социјален работник, медицински лица и физиотерапевти.
Имајќи предвид дека стреењето само по себе наметнува здравствени, социјални и материјални проблеми Општина Аеродром досега обезбедила финансиска поддршка за реализирање на дел од активностите на Здружението како спортски игри и културни манифестации. Исто така, Општина Аеродром обезбедила финансиска поддршка за сервисни услуги во домот реализирани од страна на мобилни тимови на Црвен крст на РСМ – Град Скопје, како и преку програмата Општинско-корисна работа реализирана во соработка со УНДП, АВРСМ, ЈУМЦСР и Здружението на пензионери Солидарност-Аеродром.
Исто така, согласно добиените податоци од Црвен крст на Град Скопје, дел од старите лица, жители на Општина Аеродром се корисници и на нивните социјални сервиси и тоа 13 стари лица се корисници на дневен центар за стари лица и центар за давање помош во домашни лица кој е финансиран од страна на Град Скопје, а 5 стари лица неподвижни и со тешка здравствена сосотојба се корисници на нега центар односно помош и нега во домашни услови. Согласно добиените податоци од Црвен крст потребата за услугата помош и нега во домашни услови е една од најбараните услуги и бидејќи Општина Аеродром нема воспоставена соработка со лиценциран давател на овој вид услуга потребно е во иднина истата да воспостави.
РИЗИК ОД НЕВРАБОТЕНОСТ

Согласно добиенти податоци, од АВРСМ – Центар за вработување на Град Скопје, евидентирани се 1994 невработени лица од Општина Аеродром, од кои 1116 се жени.
Невработени лица, евидентирани во АВРСМ – Центар за вработување на Град Скопје, според возраст и пол, со состојба на 31.10.2022 година.
	Општина Аеродром
	вкупно
	Од 15 - 19 години
	Од 20 - 24 години
	Од 25 – 29 години
	Од 30 – 34 години
	Од 35 – 39 години
	Од 40 - 44 години
	Од 45 – 49 години
	Од 50 – 54 години
	Од 55 – 59 години
	Над 60 години

	
	се
	жени
	се
	жени
	се
	жени
	се
	жени
	се
	жени
	се
	жени
	се
	жени
	се
	жени
	се
	жени
	се
	жени
	се
	жени

	Активни баратели на работа
	933
	510
	14
	5
	66
	30
	67
	40
	82
	49
	93
	49
	86
	48
	98
	59
	95
	54
	149
	94
	183
	82

	Пасивни баратели на работа
	1061
	606
	12
	8
	65
	22
	68
	31
	64
	33
	72
	39
	106
	69
	137
	79
	155
	100
	225
	142
	157
	83

	Вкупно


	1994
	1116
	26
	13
	131
	52
	135
	71
	146
	82
	165
	88
	192
	117
	235
	148
	250
	154
	374
	236
	340
	165


Невработени лица, евидентирани во АВРСМ – Центар за вработување на Град Скопје, според школска подготовка и пол, со состојба на 31.10.2022 година.

	Општина Аеродром
	вкупно
	Без образование и со основно образование
	Непотполно средно образование
	Завршено средно образование
	Више образование
	Високо образование
	Магистри на наука
	Доктори на науки

	
	се
	жени
	се
	жени
	се
	жени
	се
	жени
	се
	жени
	се
	жени
	се
	жени
	се
	жени

	Активни баратели на работа
	933
	510
	176
	103
	134
	50
	357
	182
	8
	6
	236
	157
	20
	11
	2
	1

	Пасивни баратели на работа
	1061
	606
	125
	58
	215
	113
	467
	270
	21
	14
	211
	136
	21
	15
	1
	0

	Вкупно

	1994
	1116
	301
	161
	349
	163
	824
	452
	29
	20
	447
	293
	41
	26
	3
	1


Невработени лица, евидентирани во АВРСМ – Центар за вработување на Град Скопје, според националност и пол, со состојба на 31.10.2022 година.

	Општина Аеродром
	вкупно
	Македонци
	Албанци
	Турци
	Роми
	Срби
	Власи
	Бошњаци
	Други

	
	се
	жени
	се
	жени
	се
	жени
	се
	жени
	се
	жени
	се
	жени
	се
	жени
	се
	жени
	се
	жени

	Активни баратели на работа
	933
	510
	809
	436
	51
	27
	4
	2
	39
	25
	13
	9
	2
	1
	4
	3
	11
	7

	Пасивни баратели на работа
	1061
	606
	972
	563
	30
	10
	0
	0
	16
	6
	22
	16
	1
	0
	7
	3
	13
	8

	вкупно
	1994
	1116
	1781
	999
	81
	57
	4
	2
	55
	31
	35
	25
	3
	1
	11
	6
	24
	15


Видно од податоците 56% од невработените се жени и тоа во најголем број со завршено средно и високо образование, поради што Општина Аеродром во соработка со UN Woman, во текот на 2022 година за оваа категорија невработени жени, а со цел истите да бидат поконкурентни на пазарот на трудот, организираше обуки за развој на бизнис идеја и бизнис план, за масерки, кројачи, педикир и маникир и фризерки. Обуките ги посетуваа и се стекнаа со соодветен сертификат 29 невработени жени, жителки на општината.
Видно од податоците 33% односно 650 невработени лица од општината, се без образование или со непотполно средно образование, поради што во иднина потребно е АВРСМ – Центар за вработување на Град Скопје да предвиди соодветни обуки за доквалификација на оваа категорија невработени лица, со цел истите да бидат поконкурентни на пазарот на трудот и на тој начин да се намали ризикот од невработенот на овие лица. 
РИЗИК ПО ЗДРАВЈЕ (БОЛЕСТ, ПОВРЕДА И ИНВАЛИДНОСТ)
Финансиска поддршка - донација на Здружение на глуви и наглуви на Град Скопје, заради помош на членовите на ова здружение кои се жители на општина Аеродром, како и за реализација на активности во насока на овозможување на недеискриминација и сеопфатно вклучување за лицата со инвалидност во општествениот живот.
Здружение на инвалиди и корисници на инвалидска пензија – Аеродром брои 1100 члена од кои 30% се со канцер и на помлада возраст, 20% дијализа, 20% кардиолошки заболувања, 15% отстранети екстремитети, 10% мултиплекс склероза и останатите 5% се со психички нарушувања. Имаат потреба од еднократна парична помош и услуги во домот.

Согласно интерните податоци на Општина Аеродром согласно поднесените барања за еднократна парична помош за лица во социјален ризик, во тековната 2022 година се одобрени 150 барања, од кои најголем број барања се поради канцер и попреченост. 
Имајќи предвид дека бројот на пациенти со канцер низ годините континуирано се зголемува потребно е во иднина да предвидат услуги за палијативна нега за овие лица со цел намалување на болката предизвикана од канцер и редуцирање на последиците, подобрување на квалитетот на живеење на овие пациенти и нивните семејства, како и да се овозможи психилошка и емоционална поддршка на пациентите и нивните семејства.
РИЗИК ОД ПОПРЕЧЕНОСТ

Согласно добиените податоци од 8 (осум) општински основни училишта, во учебната 2022/2023 година во редовна настава се вклучени 127 деца со попреченост. Имајќи предвид дека низ годините бројот на децата со попреченост, вклучени во редовна настава во основно образование континуирано се зголемува, Општина Аердром досега реализирала бројни услуги за образовна и социјална инклузија на овие деца. Услугата лични и образовни асистенти за помош и поддршка на учениците со попреченост во текот на образовниот процес во Општина Аеродром до 2021 година се реализираше преку програмата Општинско-корисна работа во соработка УНДП, АВРСМ, ЈУМЦСР, а од тогаш се реализира преку Ресурсниот центар ПОУ „Др.Златан Сремац“ и МОН.

Во пресрет на Новогодишните и Божиќните празници во декември 2021 година Општина Аеродром во соработка со општествено одговорни компании подели околу 400 новогодишни пакетчиња на 10 Здруженија за деца и лица со попреченост кои работат на  територијата на општината и на Ресурсниот центар ПОУ „Др.Златан Сремац“. и на ЈУМЦСР наменети за Шелтер центарот за жени и деца жртви на семејно насилство.
Дел од лицата со попреченост, жители на Општина Аеродром, редовно ги користат услугите кои ги нуди Црвен крст на Град Скопје и тоа 7 лица со потешка и најтешка попреченост и потполно слепи лица користат сертифицирани лични асистенти кои се финансираат преку МТСП, 12 лица со попреченост користат асистенција/поддршка која се финансира преку Град Скопје и 12 лица се корисници на услугата посебен превоз за стари лица и лица со попреченост.

Бидејќи недостасуваат прецизни податоци од ЈУМЦСР за бројот на лица со попреченост, а имајќи предвид и дека дел од родителите тешко се соочуваат со атипичниот развој на своето дете и не го носат на проценка, потребно е во иднина да се направи прецизно мапирање на децата и лицата со попреченост на територијата на општината.
Согласно добиените информации од Здруженијата СОЛЕМ и Центар за Младински активизам ЦМА-КРИК кои работат со возрасни лица со интелектуална попреченост како потреби на нивните корисници утврдени се: вработувањето и поддршка при вработување, поголем пристап до активности за рекреација, посета на курсеви за дообука и стекнување нови вештини за работа и самостојно живеење, психолошка поддршка за надминување на проблемите со кои се соочуваат, како и сензитивизирање на заедницата.
Согласно добиените предлози од Здружението Ресерсен центар на родители на деца со посебни потреби Скопје и Здружение за промоција на образование, животна средина и деца и лица со попреченост Леон кидс плус како потреби на нивните корисници утврдени се: стручна помош и поддршка на семејствата со деца и лицаа со попреченост, лични асистенти за децата со попреченост, обука на наставниот кадар во детските градинки и училиштата, бесплатни спортски активности и учениците со попреченост од средните училишта и возрасните училишта, ослободување од трошоци за ужинка за деца со попреченост во сите основни училишта  на ниво на општината, како и повисока сума за еднократна помош на деца и лица со пореченост.
Бидејќи Општина Аеродром нема воспоставена соработка со лиценциран давател на услугата лична асистенција, а истата е барана од страна на лицата со попреченост потребно е во иднина истата да реализира.

РИЗИК ОД СИРОМАШТИЈА

Согласно податоците од ЈУМЦСР во 2022 година за подрачјето на Центар и Аеродром има 352 корисници на ГМП.
Согласно добиените податоци од основните училишта на територијата на Општина Аеродром, 35 деца се од семејства во социјален ризик односно семејства кои остваруваат права на парична помош од социјална заштита преку ЈУМЦСР.
Со цел полесно справување со сиромаштијата и намалување на овој ризик, Општина Аеродром реализирала бројни мерки и активности како парична помош, дистрибуција на прехранбени пакети и новогодишни пакетчиња, обезбедување топол оброк за лица во социјален ризик.

Општина Аеродром во 2022 година реализираше јавен повик за доделување месечна парична помош на најранливите категори граѓани, погодени од енергетската и економската криза и тоа како месечна субвенција за електрична енергија за примателите на ГМП, месечна субвенција за топол оброк за ученици од еднородителски семејства и месечна парична помош за пензионери приматели на пензија до 10.300,00 денари. По јавниот повик беа поднесени вкупно 30 барања, од кои 16 беа прифатени како навремени и комплетни и им се одобри парична помош за З месеци. Од прифатените барања 6 се за субвенционирање на електрична енергија, 1 е за субвенционирање на топол оброк и 9 се за пензионери со ниска пензија. 
Во пресрет на Новогодишните и Божиќните празници во декември 2021 година Општина Аеродром во соработка со хуманитарна организација Св.Спас подели прехранбени пакети и новогдишни пакетчиња за 74 семејства во социјален ризик од општината, а 2022 година одобри фонансиски средства- донација на Црвен крст на РСМ – Град Скопје, за делење за прехранбени пакети на 53 лица во социјален ризик од Оптина Аеродром.
Исто така, ЈУДГ „Буба Мара“ има потпишано меморандум за соработка со хуманитарна организација Св.Спас и обезбедува на дневна основа 20-25 оброци за социјално ранливи граѓани, жители на општината.
РИЗИК ОД УПОТРЕБА НА ДРОГИ 

Согласно добиените податоци од МВР- ПС Аеродром во текот на 2022 година, на територијата на Општина Аеродром, вкупно 164 лица биле лишени од слобода поради пронајдена наркотична дрога и психотропна супстапнца. Бидејќи најголем број од нив односно 70% се млади лица потребно е во иднина повеќе да се работи на превенција односно на оддржување на едукативни предавања за младите со цел спречување на употребата на дрога, како и воспоставување на услуги за реинтеграција и рехабилитација на овие лица на градско или регионално ниво.
РИЗИК ОД НАСИЛСТВО

Согласно добиените податоци од МВР- ПС Аеродром во текот на 2022 година, на територијата на Општина Аеродром, имало вкупно 253 случаи на семејно насилство од кои 223 пријавени поплаки за семејно насилство, 28 пријави за кривично дело поради телесна повреда и загрозување на сигурноста од страна на партнерот, а 2 пријави заради запуштање и малтретирање дете, односно насилство врз дете.

Во претходниот период Општина Аеродром доделила финансиска поддршка – донација  на Национална мрежа против семејно насилство врз жените и семејното насилство - Скопје за поддршка на настан за Интервентен женски фонд за жртви на родово базирано насилство кои сакаат да ја напуштат насилната средина,  а во пресрет на Новогодишните и Божиќните празници во декември 2021 година во соработка со општествено одговорни компании додели 20 новогодишни пакетчиња на ЈУМЦСР наменети за Шелтер центарот за жени и деца жртви на семејно насилство.

Имајќи предвид дека семејното насилство е се позастапено, во иднина потребно е посеопфатно пристапување кон решавање на овој проблем со вклучување на сите релевантни институции, како и воспоставување соодветни услуги за жртвите на семејно насилство на градско односно регионално ниво.
РИЗИК ОД САМОХРАНОСТ
Согласно добиените податоци од 8-те (осумте) општински основни училишта, 130 деца живеат со самохран родител. Бидејќи недостасуваат прецизни податоци од ЈУМЦСР за бројот на самохрани родители, а при тоа имајќи предвид дека дефинирањето на самохраните родители е различно сфатено, наведените бројки треба да се земат со резерва, а во иднина потребно е да се направи прецизно мапирање на самохраните родители на територијата на општината.
СОЦИЈАЛНА ПРЕВЕНЦИЈА И СОЦИЈАЛНИ УСЛУГИ
Мерките на социјална превенција се реализираат за заштита од социјални ризици, спречување на појавата на социјални проблеми и ублажување на последиците од настанатите социјални проблеми на граѓаните.
Социјалните услуги се реализираат за да се спречи социјална исклученост на поединецот, да се поддржи и подобри квалитетот на животот на лицата во социјален ризик во заедницата и да се заштитат социјално ранливите групи на граѓани од кршење на нивните човекови права. 

Во изминатиот период Општина Аеродром, финсиски поддржуваше и реализираше активности и проекти, заедно со сите чинители од полето на социјална заштита, за превенција и надминување на социјалните проблеми на жителите, како и социјални услуги за подобрување на квалитетот на животот во заедницата и спречување на нови социјални ризици.
АКТИВНОСТИ КОИ ОПШТИНА АЕРОДРОМ ГИ ПРЕЗЕМА ВО ПОДДРШКА НА СОЦИЈАЛНАТА ЗАШТИТА И РАЗВОЈОТ НА СОЦИЈАЛНИУСЛУГИ

Едукации  и проекти реализирани во тековната 2022 година од страна на здруженија, а финансиски се поддржани од Општина Аеродром како: 
· Проект „Другаруваме... Спортуваме“ чија цел е создавање услови за инклузивен воспитно образовен процес преку изнаоѓање форми за ефикасно и креативно учење. Проектот се реализира од страна на Здружение на граѓани за заштита на правата на децата.
· Проект „Едуцирајте детско партнерство преку игра – Отстранете ја бариерата за инклузивност“ чија цел е преку детска игра и заедничко дружење да се зајакне социјалната инклузија за да се зајакнат капацитетите и вештините за соживот на деца со типичен и атипичен развој. Проектот се реализира од страна на Асоцијација за правата на деца и младинци со посебни потреби  „Ластовица“ и во него се вклучени 40 деца од две основни училишта од општината и 2 асистенти ангажирани од здружението.
· Проект „Занаетот – моќна алатка за културна интеграција на млади и млади со церебрална парализа во општеството“ чија цел е преку учење и стекнување вештини од областа на старите занаети (плетење, ткаење) младите со типичен и атипичен развој од различна етничка припадност ќе  го промовираат меѓукултурното наследство. Проектот се реализира од страна на Совет на родители на деца и лица со церебрална парализа „Златни ангели“.
· Прв културен интегративен и инклузивен фестивал „Недела на инклузијата“ организиран од страна на Икуалити – Здружение на граѓани за активно вклучување и соодветен третман на лица со попреченост
· Проект „Ментална хигиена за деца од предучилишна возраст“ наменет за децата од детските градинки во општината со цел подобрување на социо-емоционалниот развој  и зајакнување на нивните капацитети. Едукациите се реализираат од страна на Здружение за образовано истражувачки развој  - ЕУ институт Скопје
· Проект „Спремни родители – навремена интервенција“ чија цел е зајакнување на клучни компетенции и вештини на млади родители на деца од 0 до 3 години, во насока на детектирање и препознавање на отстапки од правилен развој на децата. Проектот се реализира  од страна на Здружение на граѓани ресурсен центар на родители на деца со посебни потреби.
· Спроведување сензорна терапија и третман на деца со аутизам и АДХД од социјално ранливи категории, жители на општината. Истата се реализира во Центарот за сензорна терапија на Здружението на граѓани за третман на лица со Аутизам, АДХД и Аспергеров синдром ВО МОЈОТ СВЕТ – Скопје.
· Проект „Една едуцира“ со цел едукација на самохрани мајки и млади кои доаѓаат од самохрани семејства за нивните права во однос на социјалната и правната заштита што ја нуди државата. Проектот се реализира од страна на Здружение за родова еднаквост „Една може“ подружница „Младите на Една може“.
· Проект „Активни млади“ со цел деца и лица со попреченост да научат да шијат со игла, да изработуваат предмети од глина, да совладаат вештини за подготовка на лесни јадење, сервирање и послужување. Проектот се реализира од страна на Национално здружение за социјална инклузија, рехабилитација и општествена интеграција на лица со посебни потреби – Соѕвездие.
· Проект „Се грижиме за ранливи категории“ за организирање на бесплатни активности за ученици од 6 до 14 години, од социјално загрозени семејства со цел унапредување на нивното физичко и психичко здравје преку физичка и социјална активност на децата. Проектот се реализира од страна на Фондација „Марко Божиновски“ на отворените терените на спортскиот центар.
3. ПОСТОЕЧКИ СОЦИЈАЛНИ УСЛУГИ 
3.1 .1 Услуги на информирање и упатување 
Услугите на информирање и упатување се обезбедени од страна на Одделението за социјална заштита, заштита на децата и заштита и спасување на граѓани при Општина Аеродром, како и од подрачно одделение на ЈУ Меѓуопштински центар за социјални работи на Град Скопје – Аеродром и подрачна канцеларија на Центарот за вработување - Скопје. 
3.1.2 Услуги на стручна помош и поддршка
Услугите на стручна помош и поддршка се обезбедени преку ЈУ Меѓуопштински центар за социјални работи на Град Скопје, Центарот за вработување – Скопје, како и преку здруженијата на граѓани кои дејствуваат во општината.
3.1.3 Услуги на советување
Услугите на советување се обезбедени преку ЈУ Меѓуопштински центар за социјални работи на Град Скопје, како и преку здруженија на граѓани кои делуваат на територијата на општината и градот Скопје.

3.1.4 Услуги во домот
· Помош и нега во домот 
Услугата за помош и нега во домот во Општина Аеродром се реализираше во периодот од 2019 до 2022 година преку програмата Општинско-корисна работа во соработка со УНДП, АВРСМ, ЈУМЦСР и Здружение на пензионери „Солидарност“ - Аеродром. Во проектот во 2021/2022 година беа ангажирани 5 (пет) негователи на старите лица во домашнии услови кои опслужуваа, им помагаа и поддржуваа околу 20 (дваесет) стари и изнемоштени лица кои живеат сами, се тешко подвижни и без поддршка од блиски роднини. Негователите за стари лица по завршување на соодветна теоретската и практична обука и стекнување со сертификати, беа вклучени во извршување на услуги за помош и нега во домот на старите лица како поддршка и помош при набавка на прехранбени производи и лекови, одржување на хигиена во домот, подготовка на оброк, плаќање сметки, како и придружба при посета на здравствени установи, прошеткии вршење на секојдневните активности. За оваа услуга финансиските средства ги обезбеди Програмата за развој на Обединети нации (УНДП) и 20% кофинансирање од Буџетот на Општина Аеродром.
· Лична асистенција 
Услугата лични и образовни асистенти за помош и поддршка на учениците со попреченост во текот на образовниот процес во Општина Аеродром до 2021 година се реализираше преку програмата Општинско-корисна работа во соработка со УНДП, АВРСМ, ЈУМЦСР и општинските основни училишта. Во учебната 2018/2019 година беа ангажирани 5 лични асистенти за придружба и поддршка на 5 учениците со попреченост до и од училиште, како и 9 образовни асистенти за поддршка на учениците со попреченост во образовниот процес. Од учебната 2019/2020 година беа ангажирани само образовни асистенти, бидејќи за усугата - лична асистенција немаше интерес кај родителите на ученици со попреченост односно немаше пријавени ученици. Во учебната 2020/2021 година беа ангажирани 6 образовни асистенти финансирани од УНДП и кофинансирани од Буџетот на Општина Аеродром, како и 14 образовни асистенти целосно финансирани од Буџетот на Општина Аеродром. Ова услуга ја користеа 20 ученици со попреченост од 8 основни училишта на територија на Општина Аеродром. Од учебната 2021/2022 година образовните асистенти во основните училишта се ангажираат преку Ресурсниот центар ПОУ „Др.Златан Сремац“, а финсиските средства се обезбедени од Буџетот на РСМ преку Министерството за образование. Во тековната учебна 2022/2023 година во основните училишта во Општина Аеродром се ангажирани 35 образовни асистенти кои дават поддршка на 48 ученици со попреченост. 
3.1.5 Услуги во заедницата
· Услуги за дневен престој 
Услугите за дневен престој за жителите на Општина Аеродром се обезбедуваат во повеќе дневни центри на територијата на општината и градот Скопје, а кои се раководени од здруженија на граѓани и фондации.
Дневен престој за деца и младинци со попреченост на Асоцијација за правата на деца и младинци со посебни потреби  „Ластовица“ кој овозможува дружба, забава, социјализација, воспитување, индивидуални и групни терапии, едукација и учење на вештини за само-помош. Овој центар има 50 корисници од градот Скопје и од внатрешноста, од кои 15 корисници се згрижени секојдневно по 4 часа,  5 корисници се згрижени секојдневно по 8 часа, а останатите се со индивидуални терапии. Центарот работи секој работен ден од 8 до 20 часот, во него има 4 редовно вработени лица, 6 лица со договор и по потреба се вклучуваат волонтери Сите корисници ја плаќаат услугата. Здружението „Ластовица“ е лиценцирано за реализирање обуки за асистенти за деца со попреченост во градинки, а во тек е лиценцирањето за семејна грижа -усуги во домот на територијата на Општина Аеродром со почетен капацитет за 12 семејства. 
Во рамките на мрежата на социјални услуги на Републичкиот центар за поддршка на лица со интелектуална попреченост – ПОРАКА, во Скопје функционираат два дневни центри за лица со интелектуална попреченост над 18-годишна возраст. Во дневниот центар – ПОРАКА во општина Аеродром, оформен во 2000 година како прва социјална сервисна служба за поддршка на лица со интелектуална попреченост и нивните семејства, опфатени се 35 возрасни лица со умерена и тешка интелектуална попреченост од кои 18 лица се жители  на општина Аеродром. Во дневните центари, се спроведува унифицирана програма за обука на корисниците за стекнување на вештини за самостојно живеење, врз база на индивидуален пристап и следејќи ги пристапот на човекови права, а дополнително се нудат и советодавна работа со родители на лица со интелектуална попреченост, како и посредување и упатување за остварување на одредени права за лица со интелектуална попреченост од областите на социјална заштита, здравствена заштита, образование, вработување итн. Во последниот квартал на 2022 година, започната е постапка за лиценцирање на сите дневни центри на РЦПЛИП – ПОРАКА кои функционираат во државата, вклучувајќи ги двата дневни центри во Скопје, согласно Правилникот за начинот, обемот, нормативите и стандардите за давање на услугите за дневен престој, рехабилитација, реинтеграција и ресоцијализација.
Центар за сензорна терапија на Здружение на граѓани за поддршка и третман на лица со Аутизам, АДХД и Аспергеров синдром ВО МОЈОТ СВЕТ – Скопје отворен во 2016 година на територија на Општина Аеродром, работи со деца од 2 до 9 година. По направена целосна проценка на детето од страна на стручен тим, се одредува видот на третманот што му е потребен, а на родителите им се даваат соодветни препораки за работа со детето во домашни услови. Општината изминатите 5 години дава финансиска поддршка на центарот со цел покривање на пакетите за 5 деца, жители на општината.
· Услуги за реинтеграција и ресоцијализација 
Бесплатни часови по пливање и бесплатни спортски активности за учениците со попреченост од основните училишта во Општина Аеродром и од ресурсните центри организирани во соработка со Здружение за развој и иновации за подобар живот АРЕОЛА започнувајќи од учебната 2021/2022 година. Во учебната 2022/2023 година часовите по пливање ги посетуваат 70 деца со пореченот, а спортските активности ги посетуваат 45 деца со пореченост и работа со помош на тим од 15 стручни лица (дефектолози, психолози проф по физичко и здравствено образование). Финансиските средства за овие услуги се обезбедени од Буџетот на Општина Аеродром. Во изминатите години, финансики се поддржуваше проектот „Слобода во вода“ на Здружението „Дајте ни крилја“.
· Услуги за привремен престој 
Услугите за привремен престој за жителите на Општина Аеродром се обезбедуваат во:
Шелтер центар за жртви на родово базирано и семејно насилство на ниво на Град Скопје
Прифатен центар за бездомни лица на Црвениот крст на град Скопје, лоциран во Момин Поток.
3.1.6 Услуги за вон – семејна заштита 
· Живеење со поддршка 
Преку проектот „Добивање живот“ во тек е деинситуционализација на 15 лица со интелектуална попреченост над 18 години, од Специјалниод завод Демир Капија односно нивна преселба во 3 станбени единици, на територијата на Општина Аеродром, за живеење со поддршка. Проектот го изведуваат People in need, Специјалниод завод Демир Капија, Здружение СОЛЕМ и КРИК, а истиот се реализира согласно Националната стратегија за деинтутиционализација во РМ 2018-2027 „Тимјаник“. Центарот за младински активизам ЦМА-КРИК е лиценциран давател на социјалната услуга живеење со поддршка, а раководи и со Центар за окупациона работа за овие лица во Црниче - Кисела Вода.
· Згрижување во друго семејство
Согласно податоците од ЈУМЦСР има 129 згрижувачки семејства во Аеродром и Центар.
· Сместување во установа
На територијата на Општина Аеродром не постојат државни установи за сместување за деца, стари лица, лица со попреченост и баратели на азил.

Во Општина Аеродром, функционира приватна установа за згрижување, нега и социјална заштита на стари лица ПУСЗ „Миркоски“. Во установата се обезбедуваат услуги на сместување, исхрана, помош, нега, здравствена и социјална заштита, културно-забавни, спортски и рекреативни активности, а за корисниците во домот се грижи стручен персонал составен од социјален работник, медицински лица и физиотерапевти.
3.2 ИДНИ СОЦИЈАЛНИ УСЛУГИ 
Во наредните три години, согласно можностите општината би поддржувала и развивала услуги од типот:

3.2.1 Услуги во домот
· помош и нега во домот 

Се со цел оваа услуга да се професионализира и да се дава од страна на лиценциран давател на социјални услуги и воедно да се одговори на потребата на повозрасната група на граѓани општина Аеродром ќе ја воспостави и испорача оваа услуга за 30 корисници на територија на општина Аеродром. Со оваа услуга ќе се опфатат стари и изнемоштени лица, лица со хронични болести, лица со Алцхајмерова болест, мултиплекс склероза и лица во терминален стадиум.  

· Лична асистенција за деца со попреченост.
Согласно податоците од мапирањето, но и работата на терен неопходно е развој на услугата лична асистенција на лица со попреченост. Со услугата лична асистенција се обезбедува индивидуална помош и поддршка за лица од 6 до 65 годишна возраст, со намален функционален капацитет, со цел да се овозможи независно и самостојно живеење, активно и рамноправно учество во заедницата, како вршење на секојдневните основни и инструментални активности. Со оваа услуга ќе се опфатат 20 крајни корисници на територија на општина Аеродром.
3.2.3 Услуги за рехабилитација и реинтеграција (пливање и спортски активности лица со попреченост)
Физичката активност е една од основните координати на здравиот живот. Покрај тоа, за лицата со попреченост, тоа ги докажува неговите терапевтски способности, без разлика дали станува збор за спортови за обновување, спортски перформанси или едноставно за движење за рекреативни цели. Лицата со попреченост имаат посебни потреби и чувствуваат потреба за независност, групно членство и прифаќање во општеството. Спортот создава рамка за воспоставување контакти меѓу луѓе кои имаат исти потреби и проблеми и помага да се создадат нови пријатели. Со интеракција со други луѓе кои секојдневно се соочуваат со ист вид тешкотии, лицата со попреченост можат да разберат дека не се сами и лесно можат да ги споделат своите искуства. Честопати, лицата со попреченост имаат мала самодоверба и се склони кон депресија и изолација, но физичката активност може да ја врати нивната способност да се чувствуваат ценети. Токму за оваа цел е неопходно да се развие оваа услуга за лицата со попреченост.
3.2.4 Услуги за советување
Бидејќи ЈУМЦСР нема подрачна канцеларија на територијата на Општина Аеродром, потребно е во иднина да се отвори канцеларија на Центарот во општината со цел полесна пристапност на жителите на општината до правата од социјална заштита, како и да се подобри соработката помеѓу општината и Центарот за социјални работи за да се постигне што поефикасна и поефективна социјална заштита за граѓаните во социјален ризик. Затоа е неопходна услугата за стручна помош и советување. 

3.2.5 Иновативна социјална услуга 

· Превоз за лица со попреченост и стари лица 
Се со цел да се овозможи навремен транспорт на старите лица и лица со попреченост кои не се во можност самостојно да обезбедат превоз за користење на здравствена, социјална или друга административна потреба заради старост, болест, неможност или при потешкотии во самостојното движење.
3.3 Социјални ризици 
Согласно податоците од мапирањето за овој социјален план, во општина Аеродором се детектирани следните социјални ризици:

· Старост

· Попреченост

· Сиромаштија (невработеност, семејства и деца во социјален ризик, самохрани родители)

· Насилство

· Злоупотреба на дрога и алкохол и хазард

	Извори на финансирање  или начин на прибирање на потребните финансиски средства
	Планирана соработка со:
	Време/период на реализација:

	Услуги во домот
	Помош и нега во домот
	Канцеларија и опрема  на избран провајдер
	Максимален број на опфат до 30 корисници на територија на општина Аеродором
	8.323.200,00 ден. за 12 месеци


	МТСП

Буџет на општина Аердором
Други донатори
	МТСП

НВО

Општина Аеродором
ЦСР Скопје
	36 месеци

	Услуги во домот
	Лична асистенција
	Канцeларија и опрема на избран провајдер
	Број на опфат 20 корисници на територија на општина
Аеродором
	5.164.800,00 за 12 месеци


	МТСП

Буџет на општина Прилеп

Други донатори
	МТСП

НВО

Општина Аеродором
ЦСР Скопје
	36 месеци

	Услуги за рехабилитација и реинтеграција 
	пливање и спортски активности лица со попреченост)
	Користење на посоечки спортски објекти 
	70 деца со попреченост за часови по пливање

45 деца со попреченост за часови по спорт
	2.500.000,00 за 9 месеци 2023 г.
	Буџет на  општина Аердором


	Општина Аердром

НВО
	36 месеци

	Услуги за советување
	Советување на лица во социјален ризик
	Воспоставување на услугата со канцеларии на ЦСР во општина Аердорм или приватен провајдер
	Зависно од бројот на упатени случаеви или лица кои побарале ваков вид на услуга 
	269 ден. За индивидуално советување дневно по корисник

169 ден. За групно советување дневно по корисник
	МТСП

Општински буџет
	МТСП

Општина Аеродором

ЦСР Скопје

НВО
	36 месеци


5. Лиценцирање на даватели на услуги

Општина Аеродром за дел од социјалните услуги веќе соработува со лиценцирани даватели на социјални услуги. Во однос за воведување на новите социјални услуги, општина Аеродором ќе стапи во контакт и со блиска соработка со веќе лиценцирани даватели на социјални услуги или ќе потикне  дополнително лиценцирање на здруженија, приватни даватели и физички лица, согласно со правилниците кои произлегуваат од Законот соодветно за секоја социјална услуга.

